
Men mu nèt ausnhausgea’ va um zeichena 
zobenz finz um vinva en de vria. 

Bail de doin stunnen mu men se meivern lai ver 
òrbet, tsunthait  oder ver noat pet an derlab.

NÈT UMADUMGEA’ NO ZEICHENA 
ZOBENZ 

Der Pirgermoaster ont der President va de 
Autonome Provinz va Trea’t meing sperrn de 

beng oder de platz bou as mechetn sai’ vil lait 
zòmm kemmen.

SPERRN DE STROSN ONT DE PLATZ 

 Men miast òlbe mitnemmen de schutzlòrf ont 
auleing sa en de sperretn platz, aus van aigene 

privathaus, ont òlbe ausbende aa. S ist nèt 
gamiast benn men versichert s ausanònder stea’ 

pet de lait as nèt zòmmlem.

Men denkt za stea’ vèrr oa’s van ònder ont za 
disinfektiarn òllsouvle de hent. 

BENN AS MEN MIAST PRAUCHEN DE 
SCHUTZLÒRF 

                      S sai’ nèt gamiast za leing au de schutzlòrf: 
- de lait as sport mòchen;

- de kinder as minder abia secks jor hom;
- de lait as de kennen se nèt aloa’ meivern as sistn pet de 

schutzlòrf hattn problem, ont nou de lait as meing sa nèt auhòltn. 

SCHUTZLÒRFT NÈT GAMIAST 

Mark ont  zòmmtrèffen meing kemmen gamòcht 
lai benn de kemmen organisiart en vèrrvurm.

MARK ONT ZÒMMTRÈFFEN 

S kemmen ganidert van 50% de platz ver de lait as meing austaing 
as de òllgamoa’verkear.

De dinstn gamòcht ver de schualn òllgamoa’verkear (gamòcht van 
privatn ver en kindergòrtn, ver de earsteschual ont ver de zboate 

schual va earste tritt ont de sèll gamòcht van Trentno Trasporti ver 
de schualern as mòchen de earstn schualn) meing plaim voll van 

100%. 

De schutzlòrf ist gamiast ouber de drai jor.

ÒLLGAMOA’VERKEAR ONT VER DE 
SCHUALN

De vèrrlear bart kemmen gamòcht en Trentin aa, 
men vonk u’ en ma’ta as de 9 van òlderhaileng, lai 

ver de zboate schua va zboate trittl. 

ZBOATE SCHUAL VA ZBOATE TRITT

Der kindergòrtn, de earsteschual ont de 
zboateschual va earste tritt, gea’ envire normal, 
ober s ist gamiast za hom au  òlbe de schutzlòrf. 

De kinder as hom minder abia secks jor ont de lait 
as problem hom ont as de kennen nèt hòltn de 

schutzlòrft sai’ nèt gamiast za prauchen sa. 

KINDERGÒRTN, EARSTESCHUALN ONT 
ZBOATESCHUAL VA EARSTE TRITT

De musikschualn van Trentin, inntschrim en de Provinzal Lista, 
barn meing envire gea’ za learnen abia òlbe, ober de barn miasn 

aupasn za gea’ no en de protokoln va de tsunthaitversicher. 

MUSIKSCHUALN 

Birtn ont birtshaiser plaim offet va um vinva en de 
vria finz um secksa zobenz.  

Men kònn nèt offet hòltn no secksa zobenz. 

No secksa zobenz mu men ausgem s èssn za trong 
vort ont finz um zeichena zobenz mu men gea’ za 

nemmen se s èsszaig za trong vort.  

BIRTN ONT BIRTSHAISER

Iber de cinema ont de vourstellnsoln plaim sperrt 
de museum ont de austellung aa.  

MUSEUM, CINEMA ONT 
VOURSTELLNSOLN SPERRT 

S plaim sperrt de schbimmplatz ont de 
meivernsezimmern. 

S plaim offet de sportzentrum as barn miasn no 
gea’ en sèll as paschraip der Dpcm va de drai van 

òlderhaileng 2020. 

SCHBIMMPLÒTZ, MEIVERNSEZIMMER 
ONT SPORTZENTRUM

En de suntecher ont en to vour plaim sperrt de 
boteing as sai’ en de verkafzentrum ont en de 

mark. S plaim offet de boteing bou as men 
verkaft madesi’n, de tschefter bou as men 

verkaft  schutznplindern, de boteing bou as men 
verkaft tabak, de boteing bou as men verkaft 
zaitung ont de boteing bou as men verkaft s 

èsszaig. 

VERKAFZENTRUM ONT MARK 

Ver de lait as hom mear abia simsk jor men rotet 
za gea’ zan mindestn mittl en de lait, za stea’ pet 
de lait as zòmmlem ont pet de lait as chaung va 

sei. 

OUBER DE 70


